
sþ. 9. Fyrirspurnir. [9. mál]
I. Til fjármálaráðherra um lántöku fyrir Hafnabótasjóð.

Frá Karvel Pálmasyni og Geir Gunnarssyni.

1. Hefur ríkisstjórnin í hyggju að nota heimild í fjárlögum til handa Hafna-
bótasjóði að taka allt að 50 millj. kr. lán til að létta greiðslubyrði hafnar-
sjóða?

2. Ef svo er, hvenær má þá vænta þess, að það fjármagn komi til úthlutunar?

II. Til iðnaðarráðherra um verð á rafmagni til húshitunar.

Frá Ingólfi Jónssyni.

Er fyrirhugað að lækka verð á rafmagni til húshitunar, þannig að hitun
húsa með raforku verði ekki dýrari en með niðurgreiddri olíu?

III. Til iðnaðarráðherra um virkjun Bessastaðaár í Fljótsdal.

Frá Ólafi Ragnari Grímssyni.

Hefur ríkisstjórnin tekið ákvörðun um að leggja fram á yfirstandandi
þingi frumvarp til laga um virkjun Bessastaðaár í Fljótsdal, sem sé við það
miðað, að virkjunin taki til starfa 1978?

IV. Til menntamálaráðherra um stöðu félagsheimilasjóðs.

Frá Helga F. Seljan.

1. Hve mörg félagsheimili hafa notið framlaga úr sjóðnum frá upphafi, hve
mörg munu njóta framlaga á þessu ári og hve mörg eru í byggingu eða vitað
er um fyrirhugaða byggingu á, sem ekki hafa enn hlotið framlög?

2. Hver er staða sjóðsins nú gagnvart Iélagsheímilunum, og ef um vangoldin
skylduframlög er að ræða. hverju nema þau þá nú?

3. Hefur sjóðurinn tekið þátt í viðhaldi og endurbótum eldri félagsheimila,
og ef svo er ekki, hverjir möguleikar eru þá á slíkri þátttöku?


